
 

 

ⵜⵉⴼⵔⵜ ⵜⴰⵏⴽⴷⴰⵏⵜ ⵅⴼ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵙⴷⴷⵔⴼ ⵏ ⵓⵙⵏⴼⵍ ⵏ ⵓⵏⴳⵔⴰⵡ ⵏ 

ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵉⵙⵍⵍⵡⵉ 

 

1. ⵢⴰⵏ ⵓⵙⴰⵜⵉ ⴰⵙⴰⵖⵓⵍ ⵉⵎⵙⴰⵙⴰⵏ ⵉⵎⵙⵎⴰⴷⵏ, ⵉⴱⴷⴷⴰⵏ ⵅⴼ ⵉⵛⵜ ⵏ 

ⵜⴰⵏⵏⴰⵢⵜ ⵉⴼⵔⵔⵣⵏ ⴷ ⵢⴰⵜ ⵜⵎⵢⴰⴷⴷⴰⵙⵜ ⵜⴰⴷⵔⴰⵡⴰⵏⵜ ⵜⴰⵎⵙⵉⴷⴼⵜ 

• ⵢⴰⵎⵓ ⵓⵖⴰⵡⴰⵙ ⴰⵏⴰⵎⵓⵔ ⵏ ⵓⵙⴷⴷⵔⴼ ⵏ ⵓⵙⵏⴼⵍ ⵏ ⵓⵏⴳⵔⴰⵡ ⵏ ⵓⵙⵍⵎⴷ 

ⴰⵏⴰⴼⵍⵍⴰ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ ⵉⵙⵍⵍⵡⵉ ⴳ ⵓⵙⴰⵜⵉ ⵏ ⵓⵖⴰⵡⴰⵙ ⴰⵎⴰⴳⴳⵓⵎ 

ⵉⵙⵔⵙⴰⵍⵏ ⵉ ⵜⴰⵏⵏⴰⵢⵜ ⵜⴰⵙⵜⵕⴰⵜⵉⵊⵉⵜ ⵏ ⵍⵎⵖⵔⵉⴱ ⵏ ⵓⵙⴽⴽⴰ,  ⴰⴽⴷ ⵓⵎⵙⴰⵙⴰ 

ⴰⵏⵎⴷⵓ ⴷ ⵉⵙⵡⴰⵍⴰⵜⵏ ⵉⴳⵍⴷⴰⵏⵏ ⵢⴰⵜⵜⵓⵢⵏ, ⵉⵍⴰⵏ ⴰⵡⵜⵜⴰⵙ ⵏ ⵓⵙⴷⵓⵙ ⵏ ⵓⴷⴳⴰⵔ ⵏ 

ⵓⴼⴳⴰⵏ ⵏ ⵜⵎⵓⵔⵜ ⵏⵏⵖ ⴷ  ⵜⵏⴽⵔⴰ ⵙ ⵜⵄⵓⵔⵔⵎⴰ ⴷ ⵓⵙⴷⵓⵙ ⵏ ⵜⵣⵎⵎⴰⵔ  ⵏⵏⵙⵏ, 

ⴰⴼⴰⴷ ⴰⴷ ⴷⵡⵍⵏ ⴷ  ⵜⴰⵎⵙⵙⵉⵍⵉⵜ ⵏ ⵜⵏⴼⵍⵉⵜ ⵜⴰⵏⵎⴷⵓⵏⵜ ⴷ ⵜⵙⵓⵍⴰⵏⵜ. ⵢⵓⵜⴳ ⴰⵡⴷ 

ⵅⴼ ⵉⵙⵖⵍⴰⴼ ⵏ ⵓⵣⵓⵔⵜ ⴰⵏⴳⵎⵓ ⵏ ⴷ ⵉⵎⵙⴰⴳⴰⵔⵏ ⵏ ⵉⵏⵇⵇⵉⵙⵏ ⵉⵏⴰⵎⵓⵔⵏ ⴰⵔ 

ⵉⴼⵔⵔⵣ ⵜⵉⵣⵡⴰⵔⵉⵏ ⵏ ⵓⵖⴰⵡⴰⵙ ⵓⵏⴱⵉⴹ, ⵉⵥⵍⵉⵏ ⴰⴽⴷ ⵓⵙⵙⵉⵜⴳ ⵏ ⵓⴷⴳⴰⵔ ⵏ 

ⵓⴼⴳⴰⵏ ⴷ ⵓⴽⵛⵛⵓⵎ ⵖⵔ ⵡⴰⵎⵓⵏ ⵏ ⵜⵓⵙⵙⵏⴰ. 

 

• ⵉⵜⵜⵡⴰⴳⴳ ⵓⵖⴰⵡⴰⵙ ⴰⴷ  ⵙ ⵓⵎⵙⴰⵙⴰ ⴰⴽⴷ ⵜⵎⵢⴰⴷⴰⵙⵜ ⵏ ⵓⵚⴽⵓ 

ⴰⵎⴰⵣⴰⵔ, ⵎⴰⵏⴰⵢⴰ, ⵜⵜⵓⵙⵏⵎⴰⵍⴰⵏ ⵉⵎⵍⵉⵍⵉⵜⵏ ⵏ ⵓⵎⴷⵉⴽⴰⵕ ⴳ ⵜⵙⴳⴳⵯⵉⵏ ⵎⴰⵕⵕⴰ ⵏ 

ⵜⵎⵓⵔⵜ ⴷ ⵉⵎⵙⴽⴰⵔⵏ , ⵣⵖ ⵜⴳⵔⴰⵡⵉⵏ ⵜⵉⵏⴰⴽⴰⵍⵉⵏ  ⴷ ⵉⵎⴷⵔⴰⵡⵏ ⵉⵏⴰⵎⵓⴷⵎⵙⴰⵏⵏ, 

ⵙ ⵜⵔⵏⴰⵡⵜ ⵉ ⵡⴰⵎⵓⵏ ⴰⵖⵔⵎⴰⵏ, ⵍⵍⴰⵏⵜ ⴰⵡⴷ ⵜⵙⴳⴳⵯⵉⵏ ⵉⵏⵏⴱⵖⵓⵔⵏ ⴰⴳⵏⵙⵓ ⵏ 

ⵜⵙⴷⴰⵡⵉⵜ ⴰⵎ ⵉⵎⵃⴹⴰⵕⵏ  ⴷ ⵉⵙⵍⵎⴰⴷⵏ ⵉⵎⵔⵣⵓⵜⵏ ⴷ ⵉⵙⵓⵜⴰ ⵉⵎⵙⵙⵓⴳⴰⵔ ⴷ 

ⵉⵜⵉⵇⵏⵉⵢⵏ. ⵜⵜⵓⵙⴰⵎⵓⵏⵜ ⴰⵡⴷ ⵜⵙⵓⴳⴰⵔ ⵏ ⵍⵎⵖⵔⵉⴱ ⴷⵉ ⴱⵕⵕⴰ ⵙ ⵓⴷⵡⴰⵍ ⵏ 

ⵜⵙⴳⴰ ⵜⵉⵙ 13.  

  

2 . ⴰⵎⵓⴽⵏ ⴰⵖⵣⵓⵔⴰⵏ ⴰⵎⵙⴰⴷⴰⴼ , ⵉⴱⴷⴷⵏ ⵅⴼ ⴽⴽⵓⵥ ⵏ ⵡⴰⴳⵓⵎⵏ 

ⵉⵙⵜⵕⴰⵊⵉⵢⵏ 

• ⵉⴱⴷⴷⴰ ⵓⵖⴰⵡⴰⵙ ⴰⵏⴰⵎⵓⵔ ⵅⴼ ⵢⴰⵜ ⵜⵙⵓⵜⴰ ⵜⴰⵎⴰⵢⵏⵓⵜ ⵏ ⵉⵙⵏⵓⵎⵏ, 

ⵉⵥⴹⴰⵕⵏ ⴰⴷ ⵉⵙⵖⵓⴷⵓ ⴰⵏⴳⵔⴰⵡ ⵏ ⵓⵙⵍⵎⴷ ⴰⵎⴰⵜⴰⵢ ⴷ ⵓⵔⵣⵣⵓ ⴰⵎⴰⵙⵙⴰⵏ ⴷ 

ⵉⵙⵍⵍⵡⵉ, ⵉⵙⵙⵉⵥⴹⵉⵔ ⵜⵜ ⴰⴷ ⵜⵔⴰⵔ ⵅⴼ ⵜⴰⵙⵙⴰⵔⵉⵏ ⵏ ⵜⴳⵎⵉ ⴷ ⵓⴹⴼⵓⵕ ⵏ 

ⵉⵏⴼⴰⵍⵏ ⵓⵚⴽⵉⵡⵏ ⵉⵙⴷⴷⵔⴼⵏ ⵉⵍⵍⴰⵏ ⴳ ⵡⴰⵏⴰⴹ ⴰⴳⵔⴰⵖⵍⴰⵏ ⴳ ⴽⵉⴳⴰⵏ ⵏ ⵢⵉⴳⵔⴰⵏ 

ⵙ:  

 



 

 

➢ ⴰⵎⵓⴽⵏ ⴰⴱⵉⴷⴰⵖⵓⵊⵉ ⴰⵖⵣⵓⵔⴰⵏ ⴰⵎⵙⴰⴷⴰⴼ ⵉⵜⵜⴰⵊⵊⴰⵏ ⵜⴰⵙⵎⵓⵟⵟⵓⵏⵜ ⴳ 

ⵜⵓⵥⵥⵓⵎⵜ ⵏ ⵜⵣⵡⴰⵔⵉⵏ ⵏⵏⵙ  ⴰⵔ ⵉⵙⵏⴰⵍ ⴰⵍⵎⵎⵓⴷ ⵏ ⵜⵣⵎⵎⴰⵔ ⵜⵉⵏⵉⵎⴰⵏⵉⵏ 

ⴷ ⵜⵓⴷⵔⴰⵏⵉⵏ, 

 

➢ ⴰⵔⵣⵣⵓ ⴰⵎⴰⵙⵙⴰⵏ ⵙ ⵜⵎⵙⵜⴰⵍ ⵜⵉⴳⵔⴰⵖⵍⴰⵏⵉⵏ, ⵉⵜⵜⴱⴷⴷⴰⵏ ⵅⴼ 

ⵜⵣⵡⴰⵔⵉⵏ ⵏ ⵜⴳⵎⵉ ⵜⴰⵏⴰⵎⵓⵔⵜ ⴰⵔ ⵉⵜⵜⴰⴳⵎ ⵜⴰⴷⵉⵏⴰⵎⵉⵜ ⵏⵏⵙ ⵙⴳ ⵢⴰⵜ 

ⵜⵙⵓⵜⴰ ⵜⴰⵎⴰⵢⵏⵓⵜ ⵏ ⵉⵎⵃⴹⴰⵕ ⵏ ⴷⵓⴽⵜⵓⵕⴰ, ⵉⵜⵜⵡⴰⵙⵜⵉⵏ ⵣⵖ ⵜⵙⵓⴳⴰⵔ 

ⴰⴽⴽⵯ ⵢⵓⴼⵏ , ⴷ ⵅⴼ ⵉⵙⵉⵏⴰⴳⵏ ⵉⵏⴰⵎⵓⵔⵏ ⵏ ⵓⵔⵣⵣⵓ ⴰⵙⴳⵓⵎⴰⵏ ⵎⴰⵔ ⴰⴷ 

ⴷⵓⵙⵏ ⵉⵥⵥⵎⵎⴰⵥⵥⵍ ⵜⵜⵓⵙⵉⵜⴳⵏⵜ ⵜⵉⵥⴹⴰⵕ,  

 

➢ ⴰⵏⴳⵔⴰⵡ ⴰⵏⵙⵎⴰⴷ ⵏ ⵉⵙⵍⵍⵡⵉ , ⵢⵓⵜⴳⵏ ⵅⴼ ⵢⴰⵜ ⵜⴷⵔⴰⵡⵜ ⵉⴷⵓⵙⵏ ⴳⵔ 

ⵜⵙⴷⴰⵡⵉⵜ ⴷ ⵡⴰⵏⴰⴹ ⵏⵏⵙ ⴰⴷⵎⵙⴰⵏ ⴷ ⵓⵏⴰⵎⵓⵏ , ⵙ ⵓⵙⵙⵉⵜⴳ  ⵏ ⵜⵢⴰⴼⵓⵜⵉⵏ 

ⵏ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⵎⵓⵜⵜⵢ ⵏ ⵜⴻⵜⵉⴽⵏⵓⵍⵓⵊⵉⵜ ⵖⵔ ⵢⵉⴳⵔⴰⵏ 

ⵉⵎⵢⴰⴼⵓⵜⵏ, 

 

➢ ⴰⵏⴳⵔⴰⵡ ⵏ ⵜⵉⵏⵏⵓⴱⴹⴰ ⵉⵎⵕⵡⵉ, ⵉⵙⵏⴰⵍⵏ ⵜⴰⵏⵉⵎⴰⵏⵜ ⵏ ⵜⵎⵔⵙⴰⵍ ⵏ ⵓⵙⵍⵎⴷ 

ⴰⵏⴰⴼⵍⵍⴰ , ⴳ ⵢⴰⵏ ⵓⵙⴰⵜⵉ ⴰⵎⵖⵓⵏⴰ ⵉⵙⴱⵖⴰⵙⵏ ⵜⴰⵎⵙⵜⴳⴳⴰⵔⵜ ⴰⵔ 

ⵉⵜⵜⵥⵥⵓ ⵜⴰⴷⵍⵙⴰ ⵏ ⵜⵢⴰⴼⵓⵜⵉⵏ ⴷ ⵜⵎⵍⵍⵉⵜ  

 

3. ⴰⵙⵓⴳⴳⵣ ⵏ ⵏ ⵓⵙⴰⵡⵔ ⵏ ⵓⵎⵓⴽⵏ ⴰⴱⵉⴷⴰⵖⵓⵊⵉ 

 

ⵉⴳⴰ ⵓⵎⵓⴽⵏ ⴰⴱⵉⴷⴰⵖⵓⵊⵉ ⴰⵖⵣⵓⵔⴰⵏ ⴰⵏⵙⵎⴰⴷ ⵢⴰⵏ ⵙⴳ ⵜⵔⵙⴰⵍ ⵜⵉⴷⵙⵍⴰⵏⵉⵏ ⵏ 

ⵓⵖⴰⵡⴰⵙ ⴰⵏⴰⵎⵓⵔ, ⵉⵜⵜⴳ ⵓⵎⵃⴹⴰⵕ ⴳ ⵡⴰⵎⵎⴰⵙ ⵏ ⵜⵣⵡⴰⵔⵉⵏ ⵏⵏⵙ ⵙ ⵡⴰⵏⵏⴰⵍ ⵏ 

ⵜⵥⵉⴹⴰⵕ ⵏⵏⵙ ⵜⵉⵎⴰⵙⵙⴰⵏⵉⵏ ⴷ ⵓⵙⴱⵖⵙ ⵏ ⵉⵙⵍⵍⵡⵉ ⴷ ⵜⵙⵏⵜⴰⵢⵜ, ⵃⵎⴰ ⴰⴷ 

ⵉⵙⴷⵓⵙ ⵜⴰⵣⵎⵔⵜ ⵏ ⵓⵎⵙⴰⵙⴰ ⴰⴽⴷ ⵉⵏⴼⴰⵍⵏ ⵏ ⵓⴳⴰⴷⴰⵣ ⵏ ⵜⵡⵓⵔⵉ. ⵉⴳⴰ ⵓⵙⵏⴰⵍ ⵏ 

ⵜⵉⵍⴰⵍ ⵜⵓⵏⵏⵓⵏⵉⵏ ⴷ ⵜⴷⵍⵙⴰⵏⵉⵏ ⴷ ⵜⵥⵓⵕⴰⵏⵉⵏ, ⵙ ⵜⵎⵔⵏⴰⵡⵜ ⵏ ⵓⵙⴱⵖⵙ ⵏ ⵜⵎⵓⵙⵙⵓⵜ 

ⵜⴰⴳⵏⵙⴰⵏⵜ ⴷ ⵜⴰⴳⵔⴰⵖⵍⴰⵏⵜ ⵢⴰⵜ ⵙⴳ ⵜⵙⴽⵯⴼⴰⵍ ⵜⵉⴷⵙⵍⴰⵏⵉⵏ ⵏ ⵓⵙⴷⵓⵙ ⵏ 

ⵜⵡⵔⵉⴽⵜ ⵏ ⵓⵎⵃⴹⴰⵕ ⴷ ⵓⵍⵎⵎⵓⴷ ⵏⵏⵙ ⵉ ⵜⵙⵓⴳⴰⵔ ⵜⵓⴷⵔⴰⵏⵉⵏ ⵉⵍⴰⵏ ⴰⴷⴷⵓⵔ ⴰⵏⵛⵜ 

ⵏ ⵡⵉⵏ ⵓⵙⵉⵍⵖ ⴰⴽⴰⴷⵉⵎⵉ.   

 



 

 

• ⴳ ⵓⵙⴰⵜⵉ ⵏ ⵓⵙⵎⵀⵍ ⵉ ⵓⵙⴰⵡⵔ ⵏ ⵓⵙⵏⵓⵎ ⴰⴱⵉⴷⴰⵖⵓⵊⵉ, ⵜⴻⵜⵜⵓⵔⵓⵔⴰ 

ⵜⴰⵖⴹⴼⵜ ⵅⴼ ⵓⵙⵡⵉⵔ ⵏ ⵍⵉⵚⵓⵏⵚ ⴷ ⵡⵉⵏ ⴷⵓⴽⵜⵓⵕⴰ ⴳ ⵓⵙⵓⴳⴳⵣ ⵏ ⵓⵙⵏⵓⵎ ⴰⴷ 

ⵙⴳ ⵓⴽⵛⵛⵓⵎ ⴰⵙⴷⴰⵡⴰⵏ ⴷ ⵢⵓⵛⴽⴰⵏ.  

• ⵖ ⵎⴰ ⴰⴷ ⵉⵥⵍⵉⵏ ⵙ ⵍⵍⵉⵚⵓⵏⵚ ⵉⵜⵜⵡⴰⴳⴳ ⵢⴰⵏ ⵡⴰⵍⵓⴳ ⵏ ⵉⵍⵓⴳⵏⵏ 

ⵉⴱⵉⴷⴰⵖⵓⵊⴰⵏⵏ ⵉⵏⴰⵎⵓⵔⵏ ⵍⵍⵉ ⴷ ⵢⵉⵡⵉⵏ ⴽⵔⴰ ⵏ ⵉⵎⴰⵢⵏⵓⵜⵏ ⵣⵓⵏ ⴷ: 

➢ ⴰⴹⴼⵓⵕ ⵏ ⵓⵏⴳⵔⴰⵡ ⵏ ⵉⵎⵔⵡⴰⵙⵏ ⵉⵏⴰⵡⴰⵢⵏ; 

➢ ⴰⵙⵎⵢⴰⵏⴰⵡ ⵏ ⵜⴱⵔⵉⴷⵉⵏ ⵏ ⵓⵙⵍⵎⴷ: ⴰⵎⵉⵍⴰⵏⴷ ⵣⵉ ⵜⵓⴳⴳⵓⴳⵜ, ⴰⵍⵎⵎⵓⴷ ⵙ 

ⵜⵡⴰⵍⴰ ⴳⵔ ⵜⵙⴷⴰⵡⵉⵜ ⴷ ⵢⵉⴳⵔ ⴰⴷⵎⵙⴰⵏ;  

➢ ⴰⵙⵉⴷⴼ ⵏ ⵜⵎⵢⵉⵡⵉⵏⵉⵏ ⵏ ⵜⵣⵎⵎⴰⵔ ⵜⵉⵙⵏⵉⵍⵙⵉⵏ ⴷ ⵜⵎⵓⵟⵟⵓⵏⵉⵏ ⴷ 

ⵜⵣⵎⵎⴰⵔ ⵏ ⵜⴷⵓⵙⵉ ⴰⴽⴷ ⵓⵙⴷⵓⵙ ⵏ ⵜⵎⵢⵉⵡⵉⵏⵉⵏ ⵏ ⵜⵉⵎⴰⵙⵙⴰⵏⵉⵏ; 

➢ ⴰⵕⵥⵥⵓⵎ ⵏ ⴽⵔⴰ ⵡⴰⵢⴰⵡⵏ ⵉⵎⴰⵢⵏⵓⵜⵏ ⵏ ⵓⵙⵉⵍⵖ ⵉⵎⵛⴰⵛⴽⴰⵏ ⴰⴽⴷ ⵉⵙⵓⵖⵏⵏ ⵏ 

ⵢⵉⴳⵔⴰⵏ ⵉⵎⵢⴰⴼⵓⵜⵏ ⴷ ⵢⵉⴳⵔⴰⵏ ⵉⴽⴰⵍⴰⵏⵏ 

➢ ⴰⵛⵛⵉⵍ ⵏ ⵜⵓⴳⴳⴰ ⵏ ⵜⵓⵜⵍⴰⵢⵜ ⵏ ⵓⵙⵍⵎⴷ ⴳ ⵢⵉⵎⵥ ⵏ ⵓⴷⵉⴱⵍⵓⵎ ⴷ ⵓⵙⴷⵓⵙ ⵏ 

ⵡⴰⵏⵙⴰ ⵏ ⵜⵓⵜⵍⴰⵢⵉⵏ ⵜⵉⴱⵕⵕⴰⵏⵉⵏ ( ⵜⴰⴼⵕⴰⵏⵙⵉⵙⵜ ⴷ ⵜⵏⴳⵍⵉⵣⵜ) ; 

➢ ⴰⵙⵎⵔⵙⵍ ⵏ ⵉⵖⴰⵡⴰⵙⵏ ⵏ ⵓⵎⵓⵙⵙⵓ ⴰⵎⵃⴹⴰⵕ ⴳ ⵓⵙⵡⵉⵔ ⴰⵏⴰⵎⵓⵔ ⴷ 

ⵓⴳⵔⴰⵖⵍⴰⵏ; 

➢ ⴰⵙⵉⴷⴼ ⵏ  ⵜⵓⴹⴼⵉⵕⵜ ⵏ ⵓⴷⵉⴱⵍⵓⵎ ⵉⵜⵜⵉⴽⴽⵉⵏ ⵢⴰⵜ ⵜⴰⵏⵏⴰⵢⵜ ⵉⴼⵔⵔⵣⵏ 

ⵅⴼ ⵓⵙⵉⵍⵖ ⵏ ⵓⵎⵃⴹⴰⵕ. 

 

• ⴳ ⵡⴰⵏⴰⴹ ⴰⵏⵏ, ⵉⵔⴰ ⵓⵣⵓⵔⵜ ⴰⴱⵉⴷⴰⵖⵓⵊⵉ ⴰⵎⴰⵢⵏⵓ ⴰⴷ ⵉⵚⴽⵓ ⵜⵉⵍⴳⴳⵯⵉⵏ 

ⵉⵍⴳⴳⵯⴰⵖⵏ ⴳⵔ ⵜⵥⵍⴰⵢⵉⵏ ⴷ ⵉⵣⴰⵣⵓⵜⵏ ⴷ ⵜⵎⵔⵙⴰⵍ, ⵙ ⵉⵙⵍⵍⵡⵉⵜⵏ ⵏ ⵜⵏⵓⴼⵍⴰⵢⵜ, 

ⵣⴳ ⵍⴱⴰⴽ +2 ⴳ ⵜⵎⵔⵙⴰⵍ ⵏ ⵡⴰⴷⴰⴼ ⵉⵏⵏⵓⵕⵥⵎⵏ ⴰⴼⴰⴷ ⴰⴷ ⵜⵜⵡⴰⴼⴽⴰⵏ ⵡⴰⵏⵏⴰⵣⵏ 

ⵉ ⵉⵎⵃⴹⴰⵔ ⴰⴷ ⴰⵍⵙⵏ ⴰⵙⵡⴰⵍⴰ, ⴷ ⴳ ⵓⵡⵜⵜⴰⵙ ⵏ ⵜⵏⴽⵔⴰ ⵙ ⴽⵔⴰ ⵏ ⵜⵥⵍⴰⵢⵉⵏ 

ⵜⵉⵖⴰⵔⴰⵏⵉⵏ ⵎⵓ ⴷⴰⵔ  ⵜⵉⵏⴷⵉ, ⵍⵓⵎⴰⵕ ⵜⵉⵏⵏⴰ ⵉⵥⵍⵉⵏ ⵙ ⵜⵉⵖⵉⵙⵜ ⵜⴰⵙⵎⴳⵓⵔⵜ ⴷ 

ⵜⵎⴰⵙⵙⴰⵏⵉⵏ ⵏ ⵡⵓⵎⵍⴰⵏ, ⵜⵉⵖⵓⵔⵉⵡⵉⵏ ⵜⵉⵙⵜⵔⴰⵜⵉⵊⵉⵏ ⴷ ⵜⴷⵉⴱⵍⵓⵎⴰⵙⵉⵏ, 

ⵜⵉⵖⵓⵔⵉⵡⵉⵏ ⵜⵓⵙⵏⵉⵙⵉⵏ ⵏ ⵓⵙⵍⴳⵏ, ⵜⴰⵙⵏⴰⵎⵓⵏⵜ...  

• ⴳ ⵓⵡⵜⵜⴰⵙ ⵏ ⵓⴹⴼⵓⵕ ⵏ ⵉⵏⴼⴰⵍⵏ ⵉⵙⴷⴷⵔⴼⵏ ⵏⵏⴰ ⵉⵜⵜⵉⴷⵉⵔ ⵡⴰⵏⴰⴹ 

ⴰⴳⵔⴰⵖⵍⴰⵏ ⴷ ⴰⴼⴰⴷ ⴰⴷ ⵜⵜⵡⵓⵎⵎⵍⵏ ⵜⵓⵙⵓⵔⵉⵏ ⵏⵏⵙ ⵜⵓⵚⴽⵉⵡⵉⵏ, ⵉⵜⵜⵡⴰⴼⴽⴰ ⵉⵊⵊ 

ⵏ ⵓⵣⴰⵍ ⴰⵅⴰⵜⴰⵔ ⵉ ⵉⵙⵎⵓⵜⵜⴳⵏ ⴳ ⵢⵉⴳⵔ ⵏ ⵜⵉⵖⵉⵙⵜ ⵜⴰⵙⵎⴳⵓⵔⵜ ⵙ ⵓⵕⵥⵥⵓⵎ 

ⵏ ⴽⵔⴰ ⵏ ⵜⵎⵢⵉⵡⵏⵉⵏ ⵜⵉⵎⴰⵢⵏⵓⵜⵉⵏ ⵉ ⵉⵎⵃⴹⴰⵕ ⵎⴰⵔ ⴰⴷ ⵍⵎⴷⵏ ⵜⵉⵙⵓⴳⴰⵔ 

ⵜⵓⵛⵛⵉⵍⵉⵏ ⵏ ⵢⵉⴳⵔ ⴰⴷ, ⴷ ⵢⵉⵏⴼ ⵏ  ⵉⵣⴰⵣⵓⵜⵏ ⴷ ⵙⵏⴰⵜ ⵜⵉⵏⵎⴰⵍ ⵏ ⵜⵉⵖⵉⵙⵜ 



 

 

ⵜⴰⵙⵎⴳⵓⵔⵜ ⴳ ⵓⵡⵜⵜⴰⵙ ⵏ ⵓⵙⵎⵓⵜⵜⴳ ⵏ ⵉⵊⵏⵢⵓⵕⵏ ⵉⵎⵥⵍⴰⵢⵏ ⴳ ⵢⵉⴳⵔ ⵏ 

ⵜⴻⵜⵉⴽⵏⵓⵍⵓⵊⵉⵜ ⵏ ⵜⵉⵖⵉⵙⵜ ⵜⴰⵙⵎⴳⵓⵔⵜ.   

• ⴳ ⵓⵣⴰⵣⴰ ⵏ ⴷⴷⵓⴽⵜⵓⵕⴰ ,ⵢⵓⵡⵉ ⴷ ⵓⵙⵏⵓⵎ ⵉⵍⵍⴰⵏ ⴳ ⵡⴰⵍⵓⴳ ⵏ ⵉⵍⵓⴳⵏⵏ 

ⵉⵎⴰⵙⵙⴰⵏ ⴷ ⵉⴽⴰⴷⵉⵎⵉⵢⵏ ⵉⵜⵜⵡⴰⴳⴳⵏ ⴽⵉⴳⴰⵏ ⵏ ⵜⵎⴳⴳⵉⵜⵉⵏ ⵍⵓⵎⴰⵕ:    

➢ ⴰⵛⵛⵉⵍ ⵏ ⵡⴰⴷ ⵉⵍⵉⵏ ⵉⵙⴳⵓⵎⵏ ⵏ ⵓⵔⵣⵣⵓ ⵅⴼ ⵜⵣⵡⴰⵔⵉⵏ ⵜⵉⵏⴰⵎⵓⵔⵉⵏ; 

➢ ⴰⵙⵡⵓⵜⵜⵓ ⵏ ⵓⵣⵎⵣ ⵏ ⴽⵓ ⵜⵉⴼⵔⴽⵉⵡⵉⵏ ⵏ ⵓⵣⴰⵣⴰ ⵏ ⴷⴷⵓⴽⵜⵓⵔⴰ 

➢ ⴰⵙⵡⵓⵜⵜⵓ ⵏ ⵜⴼⴰⴷⵉⵡⵉⵏ ⵉⵥⵍⵉⵏ ⵙ ⵜⵥⵕⵉⴳⵜ ⵜⴰⵎⴰⵙⵙⴰⵏⵜ ⵏ ⵉⵎⵃⴹⴰⵕ ⵏ 

ⴷⴷⵓⴽⵜⵓⵕⴰ, 

➢ ⴰⵙⵙⵓⵎⵓ ⵏ ⵉⵙⵎⵓⵜⵜⴳⵏ ⵙ ⵜⵓⴳⴳⴰ ⴳ ⵜⵓⵜⵍⴰⵢⵉⵏ ⵜⵉⴱⵕⵕⴰⵏⵉⵏ( TOEF, 

DALF); 

➢ ⴰⵙⵙⴼⵔⴰ ⵏ ⵓⵖⵓⴷⵓ ⵏ ⵓⵙⴷⴰⵡ ⴰⵎⵓⵙⵙⴰⵏ ⵏ ⵉⴳⵎⴰⵎⵏ ⵏ ⵜⵙⵇⵇⵉⵎⵜ ⵏ 

ⵓⵎⴷⵉⴽⴰⵔ ⵅⴼ ⵜⵓⵙⵔⵉⵙⵜ 

 

4. ⵜⵉⵏⵏⵓⵎⵙⴰ ⵏ ⵓⵔⵣⵣⵓ ⴰⵎⴰⵙⵙⴰⵏ  ⴷ ⵉⵙⵍⵍⵡⵉ ⵣⴳ ⵜⵣⵡⴰⵔⵉⵏ ⵏ ⵓⵖⴰⵡⴰⵙ 

ⴰⵏⴰⵎⵓⵔ 

• ⵉⵜⵜⵓⴼⴽⴰ ⵓⵣⴰⵍ ⴰⴽⵙⵡⴰⵜ ⵉ ⵜⵏⴽⵔⴰ ⵙ ⵜⵉⵕⵡⵉ ⵏ ⵓⵏⴳⵔⴰⵡ ⵏ ⵓⵔⵣⵣⵓ 

ⴰⵎⴰⵙⵙⴰⵏ ⵙ ⵙⵉⵏ ⵡⴰⴽⵓⵎⵏ ⵉⴷⵙⵍⴰⵏⵏ: 

 

➢ ⴰⵙⵎⵓⵜⵜⴳ ⵉ ⵢⴰⵜ ⵜⵙⵓⵜⴰ ⵜⴰⵎⴰⵢⵏⵓⵜ ⵏ ⵉⵎⵃⴹⴰⵕ ⵏ ⴷⴷⵓⴽⵜⵓⵕⴰ 

ⵉⵜⵜⵡⴰⵙⵜⴰⵢ ⵙⴳ ⵜⵙⵓⴳⴰⵔ ⴰⴽⴽⵯ ⵢⵓⴼⵏ, ⵜⵜⵡⴰⵙⴽⴰⵔⵏ ⴰⵙⵏ ⵉⵙⵎⵓⵜⵜⴳⵏ 

ⵉⵜⵜⵓⵙⵏⴼⵍⵏ ⴳ ⵢⵉⴳⵔ ⴰⴱⵉⴷⴰⵖⵓⵊⵉ ⴷ ⵓⵙⵙⴰⵜⵉ ⴰⵎⴰⵣⴰⵔ ⴳⵔ 

ⵜⵙⴷⴰⵡⵉⵏ ⵜⵉⴳⵔⴰⵖⵍⴰⵏⵉⵏ ⴳ ⵓⵙⴰⵜⵉ ⵏ ⵉⵖⴰⵡⴰⵙⵏ ⵏ ⵜⵎⵓⵙⵙⵓⵜ 

ⵜⴰⴳⵔⴰⵖⵍⴰⵏⵜ. ⴰⴼⴰⴷ ⴰⴷ ⵜⴷⵓⵙ ⵜⵓⵎⵓⵜ ⵏ ⵉⵎⵃⴹⴰⵕ ⵏ ⴷⴷⵓⴽⵜⵓⵕⴰ ⴳ 

ⵓⵔⵣⵣⵓ ⵇⴰⴷ ⵜⵜⵡⴰⴼⴽⴰⵏ ⵉⵙⴱⵖⴰⵙⵏ ⵉⵥⵕⴼⴰⵏⵏ ⴰⴷⴷⴰⵢ ⴷⴰ ⵜⵜⴳⴳⴰⵏ 

ⵜⵉⵙⵔⵓⵙⵉⵏ ⵏⵏⵙⵏ.  

➢ ⴰⵙⵓⵚⴽⵉⵡ ⵏ ⵓⵔⵣⵣⵓ ⴰⵎⴰⵙⵙⴰⵏ ⴳ ⵓⵙⴰⵜⵉ ⵏ ⵉⵙⵉⵏⴰⴳⵏ ⵉⵏⴰⵎⵓⵔⵏ ⵏ 

ⵓⵔⵣⵣⵓ ⴰⵙⴳⵓⵎⴰⵏ, ⵙ ⵓⵎⵙⴰⵙⴰ ⴰⴽⴷ ⵜⵉⵣⵡⴰⵔⵉⵏ ⵏ ⵜⴳⵎⵉ ⵜⴰⵏⴰⵎⵓⵔⵜ, 

ⴰⴼⴰⴷ ⴰⴷ ⴳⴳⵉⴷⵉⵏ ⵉⵥⵎⵎⴰⵥⵥⵍⵏ ⵎⵓⵏⴻⵏⵜ ⵜⵉⵥⴹⴰⵔⵉⵏ ⴷ ⵉⵙⵓⴳⴰⵎ 

ⵉⵥⵕⴼⴰⵏⵏ. ⵍⴰ ⵜⴻⵜⵜⵡⴰⴳⴳ ⵜⵡⵓⵔⵉ ⵡⴰⵙⴰ ⵅⴼ ⵢⵉⵏⴼ ⵏ ⴽⵔⴰ ⵏ ⵉⵙⵉⵏⴰⴳⵏ 

ⵉⵏⴰⵎⵓⵔⵏ ⵏ ⵓⵔⵣⵣⵓ ⴳ ⵡⴰⵟⵟⴰⵙ ⵏ ⵢⵉⴳⵔⴰⵏ ⵣⵓⵏ ⴷ ⵜⴰⴱⵢⵓⵜⵉⴽⵏⵓⵍⵓⵊⵉⵜ 

ⵜⴰⵎⵙⵏⵉⵊⵊⵉⵜ, ⴰⵎⴰⵏ ⴷ ⵜⵏⴼⴰⵍⵜ ⵏ ⵓⵏⴳⵉⴳⵜ, ⵜⵉⵖⵉⵙⵜ ⵜⴰⵙⵎⴳⵓⵔⵜ.   



 

 

• ⴳ ⵢⵉⴳⵔ ⴰⵏⵏ ⵏⵏⵉⴽ, ⵜⵜⵡⴰⴳⴳⵏⵜ ⵎⵡⵡⴰⵏ ⵏ ⵜⵎⴳⴳⵉⵡⵉⵏ ⴳ ⵓⵡⵜⵜⴰⵙ ⵏ ⵓⵙⵉⵜⴳ 

ⵏ ⵓⵙⵎⵓⵜⵜⵢ ⵏ ⵜⴻⵜⵉⴽⵏⵓⵍⵓⵊⵉⵜ ⵖⵔ ⵜⵎⵙⵙⵏⵜⵉⵜ ⵙ ⵜⵡⵓⵔⵉ ⵙ ⵢⴰⵜ ⵜⴱⵔⴷⵜ 

ⵜⴰⵙⴽⵯⴼⵍⴰⵏⵜ ⴳ ⵓⵙⵎⴰⵜⴰ ⵏ ⵜⵎⴷⵉⵏⵉⵏ ⵏ ⵉⵙⵍⵍⵡⵉ ⴳ ⵜⵙⴳⴳⵯⵉⵏ ⴰⴽⴽⵯ ⵏ ⵜⵎⵓⵔⵜ ⴷ 

ⵓⵙⵅⵉⵜⵔ ⵏ ⵜⵉⵕⵡⵉ ⵏ ⵜⵉⵏⵏⵓⴱⴹⴰ ⵏⵏⵙ ⵙ ⵜⵉⴳⴰⵡⵜ ⵏ ⵜⵎⴷⵔⴰⵡⵉⵏ ⵏⵏⴰ ⵔⴰⴷ 

ⵉⵎⵓⵔⵙⵏ ⴳⵔ ⵜⵙⴷⴰⵡⵉⵜ ⴷ ⵜⵎⵙⵙⵏⵜⵉⵜ , ⴰⴽⴷ ⴰⵙⴱⵖⵙ ⵏ ⵜⵎⴰⵜⴰⵔⵜ ⵏ ⵉⵙⵍⵍⵡⵉ 

ⵙ ⵜⵖⴰⵔⴰⵙⵜ ⵏ ⵜⵎⵙⵙⴳⴷⴰⵍ ⴷ ⵜⵎⵙⴷⵔⴰⴼ ⵏ ⵉⵙⵖⵏⵓⵜⵏ ⵉⵜⵜⵉⵙⵍⵍⵡⵉⵏ ⵉⵍⴰⵏ 

ⴰⵣⴷⴰⵢ ⴰⴽⴷ ⵢⵉⴳⵔ ⴰⵎⴳⵓⵔⴰⵏ ⴷ ⵓⵎⵓⵟⵟⵓⵏ.  

5.ⴰⵙⵎⵙⴰⵙⴰ ⵏ ⵓⵙⴰⵜⵉ ⵓⵍⴳⵉⵏ ⴷ ⵓⵙⵏⵎⴰⵍⴰⵏ ⵏ ⵓⵏⴳⵔⴰⵡ ⴰⴽⴷ ⵜⵉⵣⵡⴰⵔⵉⵏ ⵏ 

ⵓⵖⴰⵡⴰⵙ ⴰⵏⴰⵎⵓⵔ  

 

• ⵜⵉⴳⴰⵡⵜ ⵏ ⵢⴰⵏ ⵓⵖⴰⵡⵙⴰ ⵏ ⵓⵏⴳⵔⴰⵡ ⴰⴷⵙⵍⴰⵏ ⵏ ⵓⴳⵔⴰⵡ ⵏ ⵉⵙⵍⵎⴰⴷⵏ 

ⵉⵎⵔⵣⵓⵜⵏ ⵉⵜⵜⵔⴰⵔⴰⵏ ⵜⴰⵣⵣⵓⵍⵜ ⵏ ⵓⵙⵙⵍⵎⴷ ⴷ ⵜⴰⵎⵏⵣⴰⵖⵜ ⴰⴼⴰⴷ ⴰⴷ ⴷ ⵜⵍⴷⵢ 

ⵜⵉⵙⵓⴳⴰⵔ ⴰⴽⴽⵯ ⵢⵓⴼⵏ, ⴳ ⴰⵎⵓⵏ ⵉⵏⴰⵎⵓⵔⵏ ⵏ ⴱⵕⵕⴰ ⵏ ⵜⵎⴰⵣⵉⵔⵜ, ⴰⴼⴰⴷ ⴰⴷ 

ⵜⵖⵓⴷⵓ ⵜⴼⵙⵏⴰ ⵜⴰⵏⴰⵎⵓⵏⵜ ⴷ ⵜⵥⵕⴼⴰⵏⵜ ⵏ ⵉⵙⵍⵎⴰⴷⵏ ⵉⵎⵔⵣⵓⵜⵏ. ⵉⵜⵜⴱⴷⴷ 

ⵓⵏⴳⵔⴰⵡ ⴰⴷ ⴰⴷⵙⵍⴰⵏ , ⵅⴼ ⵉⵍⵍⴰ ⵓⵎⵙⴰⵙⴰ ⴰⴽⴷ ⵉⵏⵎⵓⵍⵍⴰ, ⵅⴼ ⴽⵉⴳⴰⵏ ⵏ 

ⵉⵙⵡⵓⵜⵜⴰ ⵙⴳ ⴷⵉⴳⵙⵏ:  

 

➢ ⴰⵙⵔⵙⵍ ⵏ ⵢⴰⵏ ⵓⵣⴰⵣⴰ  ⵏ ⵓⵙⵙⴽⵯⴼⵍ ⴰⵣⵣⵓⵍⴰⵏ ⵉⴱⴷⴷⴰⵏ ⵅⴼ ⵏ ⵜⵎⵙⵜⴰⵍ 

ⵏ ⵜⵉⵙⵓⵙⵖⵜ ⴷ ⵓⵙⵜⴰⵀⵍ ⴷ ⵜⵏⵓⴼⵍⴰⵢⵜ ⵜⴰⵎⴰⵙⵙⴰⵏⵜ; 

➢ ⴰⵙⵔⵓⵙ ⵏ ⵢⴰⵜ ⵜⵙⵔⵜⵉⵜ ⵉⵕⵡⴰⵏ ⵏ ⵓⵙⵙⵡⵓⵔⵉ ⵏ ⵉⵙⵍⵎⴰⴷⵏ ⵉⵜⵜⵓⵚⴽⴰⵏ 

ⵅⴼ ⵜⵣⵎⵔⵜ ⵏ ⵜⵉⴳⴰⵡⵜ ⵏ ⵓⵙⵎⵓⵜⵜⴳ ⵙ ⵜⴱⵔⵉⴷⵜ ⵉⵥⵉⵍⵏ ⴷ ⵓⵙⴱⵓⵖⵍⵓ 

ⵏ ⵓⵔⵣⵣⵓ ⴰⵎⴰⵙⵙⴰⵏ ⵙ ⵢⴰⵏ ⵓⵙⵡⵉⵔ ⵢⴰⵜⵜⵓⵢⵏ.  

• ⵔⵅⵅⵓ ⵍⴰ ⵓⵣⵣⵔⵓⵢ ⴰⵖⵣⵓⵔⴰⵏ ⵉ ⵓⵍⴳⵏ ⵏ ⵓⵙⵍⵎⴷ ⴰⵎⴰⵜⴰⵢ ⵎⴰⵔ ⴰⴷ 

ⵉⵎⵙⴰⵙⴰ ⴰⴽⴷ ⵜⵉⵣⵡⴰⵔⵉⵏ ⵜⵉⵙⵟⵕⴰⵜⵉⵊⵉⵏ ⵏ ⵜⵏⵉⵍⴰ ⵜⴰⵙⵏⵓⵎⴰⵏⵜ ⵜⴰⵎⴰⵢⵏⵓⵜ, ⵃⵎⴰ 

ⴰⴷ ⵉⵎⵛⴰⵛⴽⴰ ⴷ ⵉⵡⵜⵜⴰⵙⵏ ⵉⵔⴰⵏ ⴰⴷ ⵉⵙⴱⵓⵖⵍⵓ ⵜⵉⵙⵓⵙⵖⵜ ⵏ ⵓⵏⴳⵔⴰⵡ ⵙ ⵓⵎⴰⵜⴰ 

ⴰⴽⴷ ⴰⵙⵖⵓⴷⵓ ⵏ ⵉⵎⴰⵙⵙⵏ ⵏ ⵜⵙⵖⵓⵏⵜ ⴳⵔ ⵓⵡⴰⵏⴽ ⴷ ⵜⵙⴷⴰⵡⵉⵜ , ⴰⴼⴰⴷ ⴰⴷ 

ⵜⵜⵎⵔⵏⵜ ⵜⴼⴰⴷⵉⵡⵉⵏ ⵏ ⵜⵕⵡⵉ ⴷ ⵜⴷⵍⵙⴰ ⵏ ⵜⵢⴰⴼⵓⵜⵉⵏ ⴷ ⵜⵎⵍⵍⵉⵜ    

6.  ⴰⵙⴷⵓⵙ ⵏ ⵉⵙⵓⴳⴰⵎ ⵉⵥⵕⴼⴰⵏⵏ ⴷ ⵉⵏⴼⴳⴰⵏⵏ 

• ⴰⴼⴰⴷ ⵢⵉⵍⵉ ⵓⵣⵓⴳⵣ ⵉⵡⵀⵏⵏ ⵉ ⵉⵙⵡⴰⵍⴰⵜⵏ ⴰⴷ ⵉⵙⵜⵔⴰⵜⵉⵊⵉⵢⵏ, 

ⵜⵜⵓⵙⴷⵓⵙⵏ ⵉⵙⵓⴳⴰⵎ ⵉⵥⵕⴼⴰⵏⵏ ⵉⵜⵜⵓⴼⴽⴰⵏ ⵉ ⵜⵎⴰⵡⴰⵙⵜ, ⵙⵡⴰ ⵉⴼⵡⵡⵉⵜⵏ ⵏ 



 

 

ⵓⵙⵡⵓⴷⴷⵓ ⵓⵍⴰ ⵡⵉⵏ ⵓⵙⵙⴰⵔⵓ, ⵜⴻⵜⵜⵓⴼⴽⴰ ⵜⵣⵡⴰⵔⵜ ⵜⴰⵎⵇⵔⴰⵏⵜ ⵉ ⵓⵙⵡⵖⵓⴷⵓ 

ⵉ ⵓⵙⵙⴰⵜⵉ ⴰⴱⵉⴷⴰⵖⵓⵊ ⴷ ⵓⵎⵙⵙⵓⴳⵓⵔ.  

• ⵉⵜⵜⵡⴰⴳⴳ ⴰⵡⴷ ⵢⴰⵏ ⵓⵖⴰⵡⴰⵙ ⵏ ⵓⵙⵎⵓⵜⵜⴳ ⴰⵙⵓⵍⴰⵏ ⴰⴳⵜⴰⵙⴳⴳⵯⵙⴰⵏ ⵉ 

ⵡⴰⵏⵏⴰⵍ ⵏ ⵜⵣⵎⵎⴰⵔ ⵏ ⵉⵙⵓⴳⴰⵎ ⵉⵏⴼⴳⴰⵏⵏ ⵏ ⵢⵉⴳⵔ ⵏ ⵓⵙⵍⵎⴷ ⴰⵎⴰⵜⴰⵢ ⴷ ⵓⵔⵣⵣⵓ 

ⴰⵎⴰⵙⵙⴰⵏ, ⵙ ⵉⵙⵎⵓⵜⵜⴰⴳ ⵙ ⵜⵓⴳⴳⴰ ⵉ ⵉⵙⵍⵎⴰⴷⵏ ⵉⵎⵔⵣⵓⵜⵏ ⴷ ⵉⵎⵙⵙⵓⴳⵓⵔⵏ 

ⴷ ⵉⵜⵉⵇⵏⵉⵢⵏ, ⵜⵉⵏⵏⴰ ⵔⴰⴷ ⵉⴳⴳⵏ ⵜⵉⵎⵔⵙⴰⵍ ⵏ ⵓⵙⵙⴽⵯⴼⵍ ⴳ ⵓⵣⴰⵣⴰ ⴰⵣⵣⵓⵍⴰⵏ.  

 

 


